
[ALAITASUNA BERPIZTU]|

Alaitasuna berpiztu,
elkartasuna kantatu
festa gogotik ospatu
lagun arteko

parada
ederra da ezer bada:
elkarren poza gehitzeko
gauza izango al gara.

Elkarrekin arituta

elkar haintzakotzat hartu;
elkarri lagundu ere
ongian elkar indartu.

Egurrak bakarka baino
piloan du su hobea
ospa dezagun taldean
bizi dugun adorea.

Elkarren poza ugaldu,
elkar ongian indartu,
gu bakoitzak taldearen
berotasuna behar du.



